
Hasan (Beqir) Morina
(17.01.1973, shqiptar nga Llashkadrenoci/
Vlaški Drenovac, komuna e Malishevës/
Mališevo, student, i martuar)

Ahmet (Alush) Pantina
(25.08.1979, shqiptar nga Gllareva/Iglarevo, 
komuna e Klinës/Klina, bujk, pjesëtar i UÇK-së)

Hysen (Rifat) Pantina
(29.03.1980, shqiptar nga Gllareva/Iglarevo, 
komuna e Klinës/Klina, mësues, pjesëtar i 
UÇK-së) 

Ahmeti dhe Hyseni e kanë veshur 
uniformën e UÇK-së në muajin prill të vitit 
1998. Kur në fillim të muajit maj forcat 
serbe depërtuan në Gllarevë/Iglarevo 
[Klinë/Klina], familjet e tyre e braktisën 
fshatin, ndërkaq Ahmeti dhe Hyseni, se 
bashku me te etërit dhe bashkëluftëtarë të 
tjerë u pozicionuan në pyjet përreth. 

Në fillim të muajit gusht të vitit 1998, 
Hasani u martua me Shemsijen. Në datën 
18.09.1998, ai e ka çuar Shemsijen te 
prindërit e saj në Negroc/Negrovac [Gl­
logoc/Glogovac] dhe, më pas, u kthye në 
Lashkadrenoc/Vlaški Drenovac. Pas gjashtë 
ditësh [25.09.1998], ai u nis te miqtë që ta 
merrte bashkëshorten. Forcat serbe ishin 
të pozicionuara gjithandej në rajon dhe ai 
vendosi t’i merrte rrugët dytësore. Rrugës 
e sipër, e takoi një grup refugjatësh, të ci­
lin Ahmeti, Hyseni dhe disa ushtarë të 
tjerë të UÇK-së e shoqëronin nga Lashka­
drenoci/Vlaški Drenovac për në Negroc/
Negrovac [Gllogoc/Glogovac]. Hasani iu 
bashkëngjit këtij grupi dhe e vazhduan 
rrugën së bashku. Rreth orës 22:00, duke 
kaluar pranë vendit të quajtur Te Pishat e 
Llazicës/Borovi Lozice [Llazicë/Lozica], 
hasën në forcat serbe që menjëherë hapën 
zjarr mbi kolonën. Hasani, Agimi dhe Hy­
seni gjetën vdekjen në vend, ndërsa të tjerët 
arritën që të iknin me vrap. Ditën tjetër, 
pjesëtarë të UÇK-së i kanë gjetur trupat e 
Agimit dhe të Hasanit dhe i kanë varrosur 

në Llashkadrenoc/Vlaški Drenovac. Trupin 
e Hysenit e kanë gjetur katër ditë më vonë, 
mbi vendin e quajtur Te Pishat e Llazicës/
Borovi Lozice. E varrosën një ditë më vonë 
në varrezat e Negrocit/Negrovac. Pas lufte, 
më 2.10.1999, mbetjet mortore të Hysenit 
janë rivarrosur në Varrezat e Dëshmorëve 
të Luftës në Gllarevë/Iglarevo, ndërkaq ato 
të Ahmetit në Varrezat e Dëshmorëve të 
Luftës në Grabanicë/Grabanica. Në muajin 
maj të vitit 2000, familjarët i kanë rivarro­
sur mbetjet mortore të Hasanit në varrezat 
që ndodhen në mëhallën e tyre në Lashka­
drenoc/Vlaški Drenovac

Bali (Shaqir) Morina
(21.06.1946, shqiptar nga Golluboci/
Golubovac, komuna e Malishevës/Mališevo, 
bujk, shtatë fëmijë)

Forcat serbe e kanë sulmuar Gollubocin/
Golubovac më 25.09.1998. Duke nxituar 
që të strehoheshin nga sulmi sa më shpejtë 
të ishte e mundur, Baliu me familjen morën 
pak ushqime dhe rroba për fëmijët dhe u 
nisën drejt pyllit të fshatit fqinj të Tërdecit/
Trdevac [Gllogoc/Glogovac]. Kur nga 
mbrëmja pushuan të shtënat, Baliu u kthye 
në fshat që ta ushqente bagëtinë dhe ta 
merrte sasinë më të madhe të ushqimeve 
për familjen. Pastaj, u kthye në pyll. Ditën 
tjetër, më 26.09.1998, Baliu u nis sërish në 
shtëpi. Ishte kjo hera e fundit kur familjarët 
e shihnin të gjallë. Bashkëshortja e tij 
Sevdija me fëmijët kanë qëndruar në pyll 
edhe për tri ditë në vijim, kur u kthyen në 
fshat. Atëherë, kanë mësuar se kushëriri i 
tyre Hakiu e kishte gjetur trupin e pajetë 
të Baliut në livadhin e Hasan Morinës 
[Golluboc/Golubovac]. I kishte plagët e 
shumta nëpër trup nga armë zjarri. Baliun 
e kanë varrosur më 30.09.1998 në livadhin 
e Hasan Morinës. Mbetjet e tij mortore 
janë rivarrosur pas lufte, më 12.09.1999, 


